
Na osnovu člana 22 Statuta Brčko distrikta BiH – prečišćeni tekst (Službeni glasnik
Brčko distrikta BiH, broj 2/10), Skupština Brčko distrikta BiH, na 2. redovnoj sjednici
održanoj 14. decembra 2016. godine, usvaja

ZAKON
O IZMJENAMA I DOPUNAMA ZAKONA O OBRAZOVANJU U OSNOVNIM I SREDNJIM

ŠKOLAMA U BRČKO DISTRIKTU BOSNE I HERCEGOVINE

Član 1
U Zakonu o obrazovanju u osnovnim i srednjim školama u Brčko distriktu Bosne i

Hercegovine (Službeni glasnik Brčko distrikta BiH, brojevi: 10/08, 25/08 i 4/13), u članu 96
stavu 2,  interpukcijski znak tačka (.) se briše, umjesto njega se stavlja interpukcijski znak
zarez (,) i tekst: „osim u izuzetnim slučajevima, propisanim ovim zakonom“.

Član 2

Iza člana 117 dodaju se novi članovi 117a, 117b, 117c i 117d, kako slijedi:

Član 117a

(1) Izuzetno od članova 113 i 114 ovog zakona nastavu u školama mogu izvoditi i
lica angažovana po drugom osnovu, propisanom ovim zakonom.

(2) U skladu sa stavom 1 ovog člana, na radno mjesto nastavnika, stručnog
saradnika i saradnika u nastavi, može se angažovati i lice, zaključivanjem ugovora o
obavljanju privremenih i povremenih poslova.

Član 117b
(1) Angažovanje lica po osnovu ugovora o obavljanju privremenih i povremenih

poslova vrši se na osnovu saglasnosti Vlade Brčko distrikta BiH, u slučaju:
a) zamjene odsutnog nastavnika, stručnog saradnika i saradnika u nastavi,
b) nedostatka, odnosno upražnjenih pozicija nastavnika, stručnog saradnika i

saradnika u nastavi.
(2) Angažovanje lica po osnovu ugovora o obavljanju  privremenih i povremenih

poslova može trajati do popunjavanja pozicije putem javnog konkursa, koji je Odjeljenje za
obrazovanje dužno raspisati u roku od 3 (tri) mjeseca od momenta nastanka potrebe za
kadrovima.

Član 117c
Lica s kojima se zaključuje ugovor o obavljanju privremenih i povremenih poslova

moraju ispunjavati sljedeće uslove:



a) opće uslove propisane članom 23 stavom 3 Zakona o državnoj službi u
organima uprave Brčko distrikta BiH,

b) posebne uslove predviđene Organizacionim planom, za svako radno
mjesto u pogledu vrste i stepena stručne spreme.

Član 117d
(1) Lica, s kojima se zaključuje ugovor o obavljanju privremenih i povremenih

poslova, angažuju se s evidencije Zavoda za zapošljavanje Brčko distrikta BiH u struci,
vodeći računa o dužini prijave na evidenciji Zavoda za zapošljavanje i strukturi
stanovništva.

(2) Lice koje se angažuje, mora biti prijavljeno na evidenciji Zavoda za
zapošljavanje Brčko distrikta BiH, najmanje godinu dana prije angažovanja.

Član 3

U članu 127 stavu 6 dio teksta: „u trajanju od 4 (četiri) godine „zamjenjuje se tekstom koji
glasi: „do isteka mandata direktora odnosno pomoćnika direktora ili njihovog povratka na
radno mjesto nastavnika„.

Član 4

Ovaj zakon stupa na snagu narednog dana od dana objavljivanja u Službenom
glasniku Brčko distrikta BiH.

